
 

Publicaziuns ufficialas dils 11 d’avrel 2025 
 

Vischnaunca Trun 
 
 
 
Damonda da baghegiar 
 
Datum da publicaziun: 11-04-2025 
 
Petent: Michael ed Andrea Noelia Moser-Giger, Via Capeter 2, 7167 Zignau 
Representanza: Beer SA, Via Sursilvana 29, 7172 Rabius 
Object: Construcziun d’ina suosta sin parcella 272 a Zignau. 
Zona: Zona per stabiliments secundars (ZS) 
 
Protestas: 
Ils plans ein deponi en canzlia communala. L’investa publica cuoza 20 dis dapi il datum da 
publicaziun. Protestas ein d’inoltrar en scret enteifer 20 dis dapi la publicaziun alla suprastonza 
communala Trun. 
 
Administraziun communala Trun 
 
 
 
Lubientschas da carrar sin las vias d’uaul 
 
Entochen miez avrel vegn la crappa e lenna ch’ei curdada duront igl unviern sin las vias d’uaul 
rumida. 
Las legitimaziuns da carrar sin las vias Alp da Schlans, Boden, Munt e Nadels san vegnir retratgas 
naven dad immediat tier l’administraziun communala. 
La suprastonza communala lai era uonn menar atras las controllas sin las vias d’uaul. 
 
Administraziun communala Trun 
 
 
 
  



 
Organisaziun rimnada da rufid bloccont dils 24-04-2025 
 
Sco usitau organisescha la vischnaunca la rimnada da rufid bloccont. 
La rimnada en vischnaunca ei destinada per rufid ord ils tenercasa privats da nossa vischnaunca. 
Ella succeda per segidar cun nossas convischinas e nos convischins e per evitar viadis cun pigns 
quantums sin la deponia a Plaun Grond, Rueun. 
 
Liug 
La rimnada da rufid bloccont succeda gievgia, ils 24-04-2025, allas 10.00 – 18.00 uras ad 
Igniu/Pustget. 
 
Uorden sil plaz da rimnada 
Il material sto vegnir sortius e deponius tenor instrucziun dil responsabel per la rimnada en ils 
divers containers. 
 
Cuosts 
Pigns quantums entochen la grondezia dad 1 m3 vegnan pri encunter gratuitamein. Per 
quantums che survargan quella dimensiun vegn quintau mintgamai frs. 15.00 per il m3. 
Per pneus senza gavegl ei da pagar ina contribuziun da frs. 6.00 per toc, pneus cun gavegl frs. 
12.00 per toc. 
 
Rufid che vegn buca prius encunter: 
– lenna che sa vegnir barschada 
– plastic dallas ballas da silo 
– rufid che croda tier spazzadas, sanaziuns e rumidas da baghetgs 
– utensils electronics (san vegnir dismess tier la deponia Plaun Grond a Rueun) 
 
Suprastonza communala Trun 
 
 
 
Club da tennis Trun 
 
Sco usitau organisescha il club da tennis era uonn cuors da tennis per affons e giuvenils: 
Annadas 2015 – 2019 
Entschatta, mesjamna ils 30 d’avrel 2025 
Annadas 2014 e pli vegls 
Entschatta, mesjamna ils 30 d’avrel 2025 
Dapli informaziuns e s’annunziar tier nies cau da juniors: 079 945 87 14. Fin d’annunzia: 
mesjamna, 23-04-2025  
 
Il cau dils juniors, Simon Lechmann 
 
 
 
  



 
Cuors da tennis per carschi 
 
Uonn organisescha il club da tennis Trun puspei cuors per entscheviders e per avanzai cun il 
scolast da tennis Nic Dermon. Il cuors ha liug mintgamai il gliendisdis sera naven dallas 19:00 
uras entochen las 20:30 uras. Il cuors entscheiva ils 5 da matg 2025 e cuoza tut tenor aura 5 - 6 
seras. Il club da tennisTrun havess grond plascher da beneventar tei als cuors da tennis per 
carschi. 
Annunzias pren Carmen Bearth-Albin bugen encunter entochen ils 30 d’avrel 2025 sut  
079 283 93 07 ni per e-mail carmenbearth@hotmail.com. 
 
 
 
Corporaziun Alp Nadéls 
 
Invit alla radunonza generala 2025 che ha liug gliendisdis, ils 14 d’avrel 2025 ell’aula dalla casa 
da scola Trun, allas 20.00. 
 
Tractandas: 
1. Beinvegni ed appel 
2. Elecziun d’in dumbravusch 
3. Prelecziun dil protocol dalla davosa radunonza generala 
4. Rendaquen per igl onn 2024 

– pesentaziun dil quen entras il cassier, quen annual 
– rapport dils revisurs ed approbaziun dil quen 

5. Rapport annual dil president 
6. Elecziuns 

– cassier 
– revisur 

7. Stabiliments 
8. Project via Nadéls 

– informaziun, etappa via «Roscht-Nadéls Dadens» 
– presentaziun e decisiun dil project 
– presentaziun e decisiun davart la finanziaziun 

9. Program da lavur a Nadéls 
– preventiv 2025 

10. Fixar il tscheins dils dretgs per igl onn 2025 
11. Varia 
 
Remarca: Dretg da votar han possessurs da dretgs ni tals che han ina plenipotenza. 
 
la suprastonza 
 
 
 
  



 
Biblioteca Trun 
 
La biblioteca Trun enquera per immediat ni tenor cunvegnientscha duas persunas pil survetsch 
en biblioteca. 
Ulteriuras informaziuns ein d’anflar sin la pagina d’internet www.trun.ch. 
Contact per informaziuns ed annunzias: cau-bibliotecara Esther Tomaschett, 079 714 54 39 
 
Suprastonza communala Trun 
 
 
 
Museum Sursilvan Cuort Ligia Grischa 
 
Vernissascha dall’exposiziun ‹Skizzas dad Alois Carigiet’, sonda, ils 19 d’avrel allas 16.00 
L’exposiziun ,Skizzas dad Alois Carigiet’ porscha la pusseivladad da s’approfundar en sia maniera 
da luvrar e da patertgar. L’exposiziun cuozza tochen ils 31 d’october. 
Il curatur ei Marco Coray. 
cordialmein envida  
 
il team dil museum 
 
 
 
Ludoteca Disentis/Mustér e contuorn 
 
Referat P. Flury 12-4-2025 
Mira vischnaunca Mustér! 
 
 
 


